ecoloxismo

O proxecto “"GAMA" de Altri: unha boa gama de
agresions e impactos ambientais

Fins Eirexas*

proxecta en Palas de Rei; tanto sobre a bacia hidrografica e na calidade das augas do rio Ulla, como na calidade do

| Neste artigo recollense os multiples impactos ambientais do proxecto de macrocelulosa que Altri (Greenfiber)

ar e sobre a Rede Natura 2000 e as especies ameazadas.

De que estamos a falar cando falamos de Altri?

Cando en 2022 comezou a escoitarse falar deste proxec-
to, a carta de presentacion foi o Lyocell, unha fibra téxtil
elaborada a base de restos vexetais que a empresa Altri
(agora Greenfiber) pretendia obter do eucalipto. Disque
ian fabricala en Galiza para pechar o ciclo da industria
téxtil, que maioritariamente se subministra con materia
prima procedente de China e do surleste asatico. As in-
formacions que daquela circulaban eran xa preocupan-
tes: falabase de producir anualmente 200.000 toneladas
de Lyocell, para o que haberia que dispofier duns 80 m?
de auga por tonelada, isto é, uns 43.000 m* ao dia ou 16
milléns de m3 ao ano. A este enorme consumo de auga
haberia que engadir o de madeira: segundo informa-
ciéns de prensa, precisaria 70.000 hectareas de eucalip-
tais para subministrar as 800.000 toneladas anuais que
consumiria a factoria. A ocupacion territorial tampouco
era pequena: aquel proxecto requiria 200 ha para aco-
ller o complexo industrial. Iso si, pretendia dar emprego
a 2.500 persoas.

"Estamos a falar dun verdadeiro
polo quimico que ocuparia
366 ha e que precisaria nunha
primeira fase de 1,2 millons
de m? de madeira de
eucalipto ao ano”

Naquela altura os colectivos ecoloxistas xa advertimos
dos importantes impactos dun proxecto supostamen-
te “milagre” -outro mais-, acollido unanimemente con
inicial entusiasmo polo Parlamento de Galiza. Porque a
base do negocio do Lyocell, nas slas primeiras etapas
(obtenciéon da materia prima, transformacion inicial e
procesamento da madeira para obter polpa) é indistin-
guibel dunha celulosa tradicional de pasta Kraft. Cando
se cofieceu a localizacién do complexo, a nosa preocu-
pacién aumentou: o lugar elixido (a finca de Leandro
Quintas en Palas de Rei) é un espazo de alto valor am-
biental, contiguo & Rede Natura 2000 (LIC Serra do Ca-
redn), con habitats prioritarios e especies endémicas en
perigo critico. Un espazo candidato a formar parte da
ampliaciéon da Rede Natura 2000 en Galiza, insistente-
mente reclamada pola Comisiéon Europea (hai un pro-
cedemento de infraccion aberto) e desouvida por Feijéo
durante todo o seu mandato.

Xa en 2023 soubemos mais detalles do proxecto ao ini-
ciar Altri os tramites para a concesién dun caudal de 535

Mapa da ZEC Serra do Careén e a stia proposta de amplia-

factoria de Altri - Fins Eirexas

L/s (46.224 m3/dia). Aumentabase a cifra inicialmente
anunciada e localizabase a masa da que detraer a auga,
o encoro de Portodemouros. Porén, sobre o sistema pro-
dutivo, a empresa seguia a manter unha actitude opaca:
falaba de fabricar fibras téxtiles con eucalipto, sen dar
mais detalles dos procesos industriais, insumos, esgo-
tos... Neste tramite, ADEGA advertiu dos impactos sobre
a bacia do Ulla da eventual concesién, tendo en conta
o mal estado ecoldxico da masa de auga que pretendia
bombear. A finais de 2023, Altri (agora xa Greenfiber)
formalizou a solicitude de concesion en parecidos ter-
mos (46.000 m3/dia), canda & peticién de verter outros
30.000 m3/dia ao rio Ulla, augas arriba do encoro, cunha
probabel alta carga organica como acontece con todas
as pasteiras. Nesta solicitude de concesién desvelaban-
se mais detalles do proxecto: a planificaciéon territorial
do complexo industrial e a localizacion das tubaxes para
a captaciéon e vertedura confirmaban as graves afec-
cions sobre un territorio con habitats e especies Unicas.

Finalmente en 2024, xusto despois das eleccidéns ao Par-
lamento Galego e sen agardar pola resolucion do expe-
diente de concesion de augas, Greenfiber presentou o
proxecto industrial para a tramitacién da autorizacién
ambiental integrada (AAl). Atendendo & documentacién
presentada pola empresa, xa non se trataba s6 dunha
fabrica de Lyocell como inicialmente anunciara. Mais
ben, o Lyocell era a escusa detrds da que emerxe unha
celulosa de 400.000 toneladas anuais de fibra soluble
(complementada nunha segunda fase con 200.000 de
Lyocell), alén doutras instalaciéns industriais comple-
mentares: caldeira de recuperacion de 500 MW, caldeira
de biomasa de 250 MWt, forno de cal de 45 MW, caldeira
de gas de 35 MW, planta de osixeno, planta de ozono,
fabricas e depdésitos doutros insumos quimicos (acidos
férmico, fosférico, sulfamico, sulftrico e cloridrico, subs-
tancias anti-incrustantes, anti-escumantes, anti-pitching,

bisulfito de sodio, carbonato célcico e sédico, hidréxido
sodico, hipoclorito sédico, perdxido de hidréoxeno, se-
cuestrante de osixeno, peréxido de magnesio, sulfato de
sodio e de aluminio, 6xido de n-metil-morfolina, flocu-
lante e “outros quimicos”, sempre segundo a empresa).

“Con verteduras ao Ulla de
157,5 t/ano de nitroxeno, 19,5 t/
ano de fosforo e 1.680 t/ano de

demanda guimica de osixeno,
Greenfiber converteriase nunha
das cinco industrias galegas madis
poluintes da auga”

Estamos a falar, xa que logo, dun complexo industrial,
dun verdadeiro polo quimico que ocuparia 366 ha e que
precisaria nunha primeira fase de 1,2 milléns de m? de
madeira de eucalipto ao ano, e probabelmente o duplo
para a segunda.

Impactos na bacia hidrografica e na calidade das au-
gas do rio Ulla

A detraccidon de auga solicitada por Greenfiber do
encoro de Portodemouros (46.000 m3/dia) supén un
9,2% do volume medio deste encoro, calculado polo
organismo de bacia en 182 hm3. A empresa so6 tivo en
conta os usos do propio encoro, sen contemplar os
usos acumulados na bacia hidrografica, e tampouco
preveu os efectos do cambio climatico para unha con-
cesion a 75 anos. A este respecto, o Plano Hidroloxi-
co vixente (periodo 2021-2027) apunta a unha redu-
cién de recursos hidricos para o ano 2039 dun 8,39%,
mais acusada no periodo 2070-2100. Nun contexto

de emerxencia climatica, no que os eventos extremos
cada vez son mais frecuentes con recorrentes episo-
dios de seca que mesmo provocaron declaracions de
prealerta en toda a demarcacién, podemos afirmar
que a captacion solicitada por Greenfiber no encoro
de Portodemouros poderia comprometer non s6 a
viabilidade ambiental do ecosistema sen6én tamén o
abastecemento para consumo humano. Cémpre lem-
brar que na normativa do Plano Hidroléxico vixente,
os usos de abastecemento e ambientais prevalecen
sobre os industriais.

O impacto da vertedura de auga do complexo industrial,
tanto pola sua temperatura mais elevada (270 C) como
polo alto contido en P, N e materia organica, aumenta-
réan o grao de eutrofizacién das augas do encoro, o que
cronificara a presenza de cianobacterias (xénero Micro-
cystis) produtoras de toxinas que afectan os seres vivos
e inflien na dispoiiibilidade de osixeno disolto na auga,
cunha degradacién notable da sua calidade.

Mais, canto contamina realmente Greenfiber as au-
gas? As verteduras declaradas pola empresa no es-
tudo de impacto ambiental e na documentacién
sometida a autorizacién ambiental integrada (AAl)
exprésanse en miligramos por litro (mg/l), pero non
cuantifica en toda a sta documentacién os totais de
contaminantes (en quilos ou toneladas) vertidos por
dia ou ano. Estes totais houbo que calculalos tendo en
conta o volume de efluentes declarado por Greenfiber
que seran deitados no Ulla (30.000 m3/dia). Para o ni-
troxeno total (N total), seria a terceira contaminadora
de Galiza con 157,5 t/ano, a segunda para o fésforo
total (P total) con 19,53 t/ano, e a segunda por deman-
da quimica de osixeno (DQO) con 1.680 t/ano (4,8 t/
dia). Descofiecemos a cantidade doutras substancias
vertidas que Greenfiber non declara nin cuantifica
e que tamén producen outras celulosas coa mesma

tecnoloxia: cadmio, mercurio, cromo, cobre, niquel,
chumbo, zinc, arsénico, AOX (compostos organicos
haloxenados), COT (carbono orgdnico total), etc. Os
resultados amosan valores extremadamente elevados
das principais substancias poluintes da auga, o que
converte Greenfiber nunha das cinco industrias mais
contaminantes de Galiza, mesmo por riba no ranking
de ENCE-Pontevedra.

Impacto das emisions atmosféricas na calidade do ar

A documentacién presentada por Greenfiber indica que
o0 complexo emitira anualmente & atmosfera 252,5 t de
particulas grandes (PM10), 577,58 t de 6xidos de xofre
(SOx), 2.180,9 t de 6xidos de nitréxeno (NOx), e 53,22 t
de compostos voldtiles reducidos de xofre (TRS). Nada
se di das emisiéns das particulas finas PM2,5 (problema-
ticas para a saude e o medio ambiente), nin do dioxi-
do de carbono (CO,) e monéxido de carbono (CO). Asi,
obvia que a queima de restos de madeira, licor negro
e lamas de depuradora do proceso Kraft, tanto para a
producién de vapor como para a xeracion de electrici-
dade, son focos importantes de emisions destes gases
de efecto invernadoiro. Non podemos, xa que logo, es-
timar a pegada de carbono do complexo industrial, que
por comparacién con outras celulosas deberia abeirar as
100.000 toneladas anuais de CO,,.

Greenfiber deberia indicar tamén, e non o fai, cales son
as emisiéns doutros contaminantes comuns aos proce-
sos industriais que pretende desenvolver, como o amo-
niaco (NH,), os compostos organicos volatiles distintos
do metano (COVNM) e hidrocarburos aromaticos poli-
ciclicos (HAP, como o Benzo-a-pireno, considerado can-
cerixeno), 6xido nitroso (N,0), dioxinas e furanos (PCD-
D+PCDF), carbono organico total (COT), metano (CH,),
mercurio (Hg), cadmio (Cd), zinc (Zn), etc. Tampouco
cuantifica as emisions difusas, isto é, as que non saen
pola chimenea, e que son as causantes dos cheiros des-
tas factorias: sulfuro de hidréxeno (H.,S), metil-mercapta-
no, sulfuro de dimetilo, disulfuro de dimetilo... polo que
tampouco podemos valorar cal vai ser o seu impacto en
termos de malos cheiros.

Atendendo aos datos das emisiéns anuais declaradas,
e en comparacién cos que figuran no Informe de Sus-
tentabilidade de ENCE-Pontevedra para 2023, a factoria
proxectada en Palas de Rei emitiria mais que a pastei-
ra de Lourizan en particulas (multiplicaria por 5,8 as de
ENCE), 6xidos de nitroxeno (3,96 veces as de ENCE), e
oxidos de xofre (multiplicaria por 28,3 as de ENCE). Sor-
prende que unha celulosa de nova instalacién vaia con-
taminar mais que unha antiga factoria, cando ademais
Greenfiber se gaba de que operara coas mellores técni-
cas dispofiibeis.

Se abrimos o foco e comparamos a contaminacién de
Greenfiber coas emisiéns declaradas no Rexistro PRTR
polos oito complexos celuldsicos do Estado espafiol
(3 en Euskadi, 1 en Aragon, 1 en Asturias, 1 en Caste-
la-Leén, 1 en Catalufia, e 1 en Galiza), atopamos que
Greenfiber estaria moi por riba das emisiéns conxun-
tas das oito celulosas no caso de particulas PM10 (4
veces mais), 6xidos de xofre (4,67 veces mais) e so lixei-
ramente por baixo nos 6xidos de nitroxeno (2.180,9
t/ano fronte a 2.531,58 t/ano para as 8 celulosas). Da
analise realizada por ADEGA, concllese que a factoria
de Greenfiber (Altri+Greenalia) contaminaria a atmos-
fera mais que a celulosa de ENCE en Pontevedra e, para
algunhas emisions, mais que todas as celulosas do Es-
tado no seu conxunto.

Impactos sobre a Rede Natura 2000 e as especies
ameazadas

O proxecto de Greenfiber ocupa unha area designada
para formar parte da ampliacion da Rede Natura 2000
proposta pola Xunta nos anos 2008 e 2012. O obxecto
destas propostas de ampliacién era atender as consi-
deracions da Comisién Europea a través da Decisidon
2004/813/CEE, que para o Estado espafiol fixaba a ne-
cesidade de aumentar a superficie de varios habitats.
En concreto, a ampliacion da ZEC Serra do Care6n pro-
posta polo bipartito en 2008 (cuxa tramitaciéon ficou
inconclusa) e 2011 (retirada polo goberno Feijéo), pre-
tendia incorporar o territorio de distribucion de varias
especies, particularmente de endemismos botanicos.

Mapa da localizacion das infraestruturas de Altri sobre os endemismos presentes na zona - Fins Eirexas

As cinco especies en perigo de extincién que habitan o
espazo ocupado por Altri - jorge Vilas, Ivdn Orois, Martinho Fiz
e Fins Eirexas

A localizacién da factoria e das infraestruturas asocia-
das no espazo proposto para a ampliacion da RN 2000
representa tamén unha ameaza grave a conectividade
ecoloxica entre as zonas de especial conservacion des-
ta rede. 16 anos despois de presentar a primeira pro-
posta, a Xunta non concluiu a stia tramitaciéon e segue
sen formalizar a ampliacion da Rede Natura 2000 fron-
te ao Ministerio.

A gravidade das afecciéns ambientais da factoria re-
laciénase co feito de que o substrato sobre o que se
asentaria constitle un dos territorios de maior interese
botanico da Peninsula Ibérica. Tratase dun afloramento
de rochas ultrabasicas serpentinizadas moi raras en su-
perficie, que orixinan solos con altos contidos de metais.
Esta particularidade d& lugar & presenza de especies
endémicas estritas como a Armeria merinoi, o Leucan-
themum gallaecicum e a Santolina melidensis, exclusivas
da zona, e a Centaurea gallaecica, presente tamén nou-
tros afloramentos ultrabasicos do arredor. Unha quinta
especie endémica, Sagina merinoi, aparece tamén nas
serpentinas da Capelada e rochas ultrabasicas do oeste
da Corufa.

O Catalogo galego de especies ameazadas (Decreto
88/2007, de 19 de abril) inclte a Armeria merinoi, Leucan-
themum gallaecicum e Santolina melidensis na categoria
“En perigo de extincion”, mentres que Centaurea gallae-
cica é "Vulnerabel”. A estas hai que engadir tamén tres
especies de invertebrados: o mexillon de rio (Margaritife-
ra margaritifera), a libelifa Macromia splendens, ambas as
duas en perigo de extincion; e outra libelifia, Oxygastra
curtisii, vulnerabel.

As especies catalogadas en perigo de extincion presen-
tes na area afectada precisan por lei dun Plan de Re-
cuperacion. Sen esta ferramenta, debérase aplicar un
criterio de prudencia & hora de acometer calquera ac-
cién, para evitar a destrucion do seu habitat e calquera
translocacién de individuos. Desde que entrou en vigor
dito Catalogo en 2007, a Xunta contratou a realizaciéon de
memorias técnicas para redactar os Planos de Recupe-
racién dos endemismos botanicos estritos en perigo, un
en 2008/2009 e outro en 2019; asi como tamén para os
invertebrados Margaritifera margaritifera (en 2007, 2019
e 2023) e Macromia splendens (2017), sen que finalmente
chegara a aprobar ningun. Mentres, o proceso de degra-
dacidon do habitat seguiu avanzando e provocou a desa-
paricion de varias poboacions pola sta transformacién
en prados e plantaciéns de eucalipto, alén das obras da
autovia Lugo-Compostela que derramou centos de es-
pécimes.

Tanto as instalaciéons do poligono quimico de Greenfi-
ber coma outras infraestruturas criticas do proxecto
(tubaxes de captacion e vertedura, accesos, conducions
eléctricas etc.) atinxen a parcelas con presenza confir-
mada destas especies protexidas. Se a Xunta tivese
aprobado os seus correspondentes planos de xestién,
coa preceptiva zonificacion e medidas de proteccion e
manexo, practicamente todo o territorio atinxido polo
complexo, incluido o treito do Ulla augas abaixo da fac-
toria ata o encoro de Portodemouros, seria incompatibel
co proxecto.

* Fins Eirexas. Secretario técnico de ADEGA.



